
[bookmark: _heading=h.gjdgxs]Kangerlummi sermilimmi umasorpassuit tassaavoq atuakkat katillugit arfiniliusut ilaat Kangiata Illorsuani saqqummersitsivimmi sikuminernut atatillugu suliarineqarsimasut.

Atuartitsissutit
Atuartitsissutinut arlalinnut tunngasoq – pinngortitalerineq

Ilinniartitsinermi anguniagassat
· Atuartut tappioraannartorpassuit uumasorpassuillu, issittumi inuunermut naleqqussarsimasut, pillugit ilisimasaqalissapput.
· Atuartut imaani inuussutissat uiguleriiaat pillugit immikkut ilisimasaqalissapput.
· Atuartut attaveqatigiinnermik suleqatigiinnermillu piginnaasatik sungiusassavaat.

Aaqqissuussineq
Atuartut eqimattannguakkuutaarlutik, marlukkaarlutik imaluunniit ataasiakkaarlutik sulinissaat innersuussutigaarput. Atuartunut ataasiakkaanut suna tulluarnerunersoq kiisalu piginnaasat sorliit ineriartortinneqassanersut naapertorlugu. Eqqumaffigisariaqarpoq ikinngutigilluarnerpaasaq tamatigut suleqatikkuminarnerpaaneq ajormat. Atuartut akornanni suleqatigiinneq tassarpiaavoq suleqatigiinnermik siunertalik katerisimaarnerinnaanngitsoq.

Atortussat pillugit
Atortussat digitaliusut Keynote-formati malillugu sananeqarsimapput. Atuartut formati taanna sungiusimanngippassuk atortussat PowerPoint-formati malillugu sananeqarsimasut internettimit tiguneqarsinnaapput.

Ingerlaneq pingasunik immikkoortortaqarpoq:
· Atuagaq Kangerlummi sermilimmi uumasorpassuit pillugu ilisarititsineq.
· Kapitalinik ataasiakkaanik sulineq
· Sulineriup naammassereernerata kingorna qanoq ingerlasimanera pillugu oqaloqatigiinneq namminerlu sammisanik toqqarsimasanik suliareqqiineq.



Quppernermit quppernermut ilitsersut

Atuagaq 
Kangerlummi sermilimmi uumasorpassuit assiliartai atuartunut misissortissavatit. Atuagaq atuartut suliassanut sammisassaannut tunngaviuvoq. Atuagaq arfineq marlunnik kapitaleqarpoq. Kapitalit ataasiakkaat immikkoortunut marlunnut pingasunulluunniiit agguarneqarsimapput. 

Atuakkami immikkoortuni ataasiakkaani atuartut naammassisassaminnik suliassinneqarsimapput. Siullermik allaaserisamik atuagassaqarput tamatumalu kingorna apeqqutinik arlalinnik suliassaqarlutik.
Atuakkami quppernernut nassuiaatit linkillu ilanngunneqarsimasut atorlugit atuartut apeqqutinut akissutissaminnik ujarlernerannut iluaqutaasinnaapput. Atuartut namminneq apeqqutinik suli amerlanernik ujarlernissaat innersuutigineqarpoq.

Suliassanut atatillugu akissutiminnut periaatsip sorliup atorneqarneranut suna sungiusimalluarnerugaat apeqqutaassaaq, immaqaluunniit periaatsimik nutaamik ilinniartariaqassanersut. Periaatsit maku toqqarneqarsinnaapput: Allattariarsorneq, nipi, assit aamma/imaluunnit titartaaneq. Akissutinut suli annertunerusumik inissamik pisariaqartitsisoqarpat quppernerit ilaneqarsinnaapput.

Upernaakkut naggorissisarnera 
Ilinniusiani kapitali taanna pingasunik immikkoortortaqarpoq; uani annertunerusumik paasissutissanik innersuussuteqarpoq illeqqat.

Kangerluk sermilik inuussutissarpassualik. 
Atuartut assit qimerluussavaat tikkuutaasallu qanoq isumaqarnersut eqqarsaatigalugu.
Allaaserisaq atuareerpassuk imaluunnit atuffanneqareerunik, apeqqutit maku suliarissavaat:
· Sikumi quaajaatit sumi naasarpat?
· Aput sermerlu iminngortoq suminngaaneersuuva?
· Illeqqat sunik nerisarpat?

 Taaguutit inuussutissat aamma tappioraannartut pillugit atuartut oqaloqatigissavatit.

Upernaakkut naggorissisarneranut sikup pingaaruteqarnera
Atuartut imaani inuussutissat uiguleriiaat assingat qimerloorpaat. Asseq qimerluugaq sunik takusassaqarnerosoq sanilertik imaluunniit atuaqatitik oqaloqatigissavaat.
Allaaserisaq atuareerpassuk imaluunniit atuffanneqareerunik apeqqutit maku sammissavaat:
· Assimi uumasut ilisimasavit atii allattukkit, titartakkit imaluunniit immiutikkit?
· Sunik nerisaqarpat?
· Inuussutissat uiguleriiaat suuppat?

Taaguutit inuussutissat uiguleriiaat (fødekæde aamma fødenet) pillugit atuartut oqaloqatigikkit.

Upernaakkut naggorissisarnera 
Ukiut ilaanni sikuerutiaarsinnaasarpoq imaluunnit sikunerluunniit ajorpoq. Seqerngup qinngorneri ukiup naalernerani nuigaangata qaamaneq pisarnermisut siusinnerusukkut ippikaattarpoq taamaalillunilu quajaatit naggorissiaarnerusarlutik. Tamanna inuussutissamut pingaaruteqartumut illeqqamut annertumik sunniuteqarsinnaavoq. Immaqa aatsaat naggorissinera qaangiutereersoq immamit itinerusumit qaffakaakkaangami naggorisissinera inortorsinnaasarpaa.
Atuartut quajaatit naanissaminnut seqerngup qinngorneranik pisariaqartitsinerat pillugu oqaloqatigikkit, taaguut fotosyntese nassuiarsinnaavat kiisalu upernaakkut naggorissisarnerata aallartinneranut sikup issussusaa imaluunniit sikoqanngilluinnarnera sooq pingaaruteqarnersoq oqaloqatigissavatit.  

Allaaserisaq atuareerpassuk imaluunniit atuffanneqareerunik apeqqutit maku sammissavaat:
· Sikuerukkaangat seqerngullu qinngorneri quajaatinut tukkaangata susoqartarpa?
· Ukiuunerani illeqqat sunik inuussuteqartarpat?
· Illeraq qanormitaava isikkoqarpa?


Illeraq
Kapitali marlunnik immikkoortortaqarpoq; uani annertunerusumik paasisaqarsinnaavutit: illeqqat aamma quajaatit

Illeraq issittumi inuussutissani uiguleriiaani pingaarnersaavoq
Atuartut nunap assingani Qeqertarsuup Tunua Ilulissallu Kangia ujassavaat. Inuussutissat uiguleriiaat suunersut nassuiaqqissavatit imaanilu inuussutissani uiguleriaani illeraq sooq taamak immikkut pingaaruteqartiginersoq nassuiarlugu.
Allaaserisaq atuareerpassuk imaluunniit atuffanneqareerunik apeqqutit maku sammissavaat:
· Inuussutissat uiguleriiaat suuppat?
· Qeqertarsuup Tuanuani Ilulissallu Kangiani illeqqat nunarsuarmi sumiiffinnut allanut naleqqiullugit sooq angineruppat?
· Illeraq upernaakkut sunik nerilluartarpa?


Sikumi quajaatit tappioraannartullu
Atuakkami qupperneq 21-mi atuartut sikumi quajaatit sikup ataaniittut misissorsinnaavaat. Naasut tappioraannartut quajaatinik sananeqaateqarnersut pillugit atuartut oqaloqatigikkit.
Atuagassiaq atuareerpassuk imaluunniit atuffanneqareerunik apeqqutit maku suliarissavaat:
· Quajaatit sumit ineriartortinneqartarpat?
· Naasut tappioraannartut suunuku?
· Quajaatit allat taaguutaat assingilu ujakkit.


Kinguppak itisoormiu
Kapitali pingasunik immikkoortortaqarpoq; linkini makkunani annertunersumik paasisassarsiorsinnaavutit: kinguppak, kinguppaat, peqquit aamma saattuaq.

Kinguppaat itisoormiut hermafrotiditiupput (angutiviaaqqaariarlutik arnavianngortarput). Angutiviaalluni tukertarpoq ukiullu arlallit angutiviaasarluni, tamatuma kingorna suiaassusaa allanngortarpoq arnavianngorlunilu. Atuartut kinguppaap inuunerata immikkoortui pillugit oqaloqatigissavatit kiisalu imikkoortut qanoq missiliukannerlugu sivisutigisarnersoq. 
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Kinguppak aalisakkanit uumasunillu sorlernit inuussutigineqarpa?
· Illugiinnik qassinik kinguppak nioqarpa, pamiumini nioqarpa maluginiuteqarpalu. Uani takuk: kinguppak
· Hermafroditi sunaava? 


Taaguut hermafrodit pillugu atuartut oqaloqatigissavatit.

Sikup ivikkanik killuisui - peqquaqqat 
Atuartut taaguut krill - peqquaqqat pillugit ilisaritinneqassapput. Linki peqquit malittarissavaat; peqquit allat suut ilisimaneraat pillugu oqaloqatigissavatit.
Atuagassiaq atuareerpassuk imaluunniit atuffanneqareerpata apeqqutit maku sammissavaat.
· Sooq  peqquaqqat ivigartortutut oqaatigineqartarpat?
· Krilli sunik inuussuteqarpa?
· Imaani uumasut suut isituuaqqanik inuussuteqarpat?

Atuartut sikup ataani quajaatit naasartut pillugit oqaloqatigissavatit. Uumasunik ivikkanik inuussuteqartunik siunnersuusiortissavatit.
  
Saattuaq
Saattuaq immap naqqani uumasuuvoq. Angutiviaq arnaviamit anginerulaarpoq. Ukiup naalernerani upernalerneranilu nuliartarput. Arnaviaq 20.000-150.000-nik maniliortarpoq, ukiorlu ataaseq missiliorlugu qaangiukkaangat tukertartut. Sumiiffinni nillernerusuni ukiut marluk ingerlasinnaasarput. Nuliartarneq pillugu atuartut oqaloqatigissavatit.
Atuaqassiaq atuareerpassuk imaluunniit atuffanneqareerpata apeqqutit makua sammissavaat:
· Saattuaq sunik inuussuteqarpa?
· Qanoq utoqqaatigilersinnaava?
· Piffissaq qanoq sivisutigisoq qaangiukkaangat saattuap mannii tukertarpat? 

Qaleralik 
Kapitali pingasunik immikkoortortaqarpoq; saniatigut atuarneqarsinnaasut:
qaleralik, eqalugaq  aamma eqalussuaq.

Qaleralik inuunini naallugu Ilulissat Kangiani inuusarpoq 
Qaleralik Davisstrædimi suffisarmat qulequtaq eqquuppallaanngilaq. Immaqa atuartut ilaannit tamanna tupigusuutigineqarsinnaavoq. Atuartut nunap assingani Davisstrædi ujassavaat Qeqertarsuullu Tunuanut qanoq ungasitsiginersoq naatsorsorlugu.
Atuartut eqqarsaatigissavaat qalerallit Ilulissat Kangiani Qeqertarsuup Tunuanut naleqqiullugit sooq pualanerunersut. Immikkoortoq Kangerluk sermilik inussutissaqarluartoq atuartut nutarterlugu eqqaaniassavat. Atuagassiaq atuareerpassuk imaluunniit atuffanneqareerunik apeqqutit makua suliarissavaat:
· Ilulissat Kangiani sooq qaleralik pualanerua?
· Ilulissat Kangiani sunik allanik aalisagarpa?
· Aalisakkat erniaat suuppat?

Eqalugaq immami nillertorujussuarmi inuunermut naleqqussarsimavoq.
Eqalugaq Kalaallit Nunaanni aalisarnermi pingaaruteqanngilaq. Qeqertarsuup Tuanuani aalisaq alla pillugu peqquallu Ilulissanit nunanut allanut tunisassiornermi annertuumik pingaaruteqartut pillugit atuartut oqaloqatigikkit.
Atuagassiaq atuareerpassuk imaluunniit atuffanneqareerunik apeqqutit makua suliarissavaat:
· Eqalugaq natermiuuva imaluunniit saarulliuva?
· Eqalukkat uumasunit sunit inuussutaappat?
· Eqalugaq sunik inuussuteqarpa?

Eqalussuaq - nunarsuarmi eqalussuit kiisortut annersaasa tulliat
Eqalussuaq neqituumasuuvoq ukiullu 250-t sinnerlugu utoqqaassuseqalersinnaalluni. Tappingingajannikuuvoq isai illeqqamit miluuttumik tunillanneqarsimagamik. Atuartut taaguut miluuffigisaminnut ilanngartuisut pillugit oqaloqatigikkit.
Atuagassiaq atuareerpassuk imaluunniit atuffanneqareerunik apeqqutit makua suliarissavaat:
· Eqalussuaq kiisortoq (hvalhaj) sorleq nunarsuarmi annersaava? Internettimi nunarsuarmi eqalussuit annersaat pillugu ujarlerit imaluunniit ilinniartitsisumit ikiortigit. (
· Eqalussuaq tappingingajannikuuvoq. Sooormitaava?
· Eqalussuaq sunik inuussuteqarpa?

Aataaq
Kapitali marlunnik immikkoortortaqarpoq; saniatigut atuarneqarsinnaasut:  aataaq aamma natseq.

Aataaq – puisit sukkanersaat
Aataaq nunarsuup avannarliup affaani puisini amerlanersaapput. Aarluaarsutut 
naluttarpoq, tassa silaannakkut ikerinnarmiittarpoq taamaalillunilu sukkanerusumik ingerlasarluni. Silaannaap imermut naleqqiullugu assornannginnerunera pillugu atuartut oqaloqatigissavatit - silarsuup affaata avannarlia suuva - puisi sikumi piaqqisarnersoq.
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Sooq aataaq taamaallat aasaanerani Kalaallit Nunaaniittaraluarluni Kalaallit Nunaata puisianik taaneqartarpa?
· Soormitaava puisip piaraa qaqortumik meqqoqarpa?

Natseq anusinngujuittoq
Natseq miluumasuuvoq issittup ukiuuneranut naleqqussarsuarluarsimanerpaaq. Ukioq naallugu Ilulissat Kangiani uumasuuvoq - taamaattumik aamma kangerlup sermiliup puisianik taaneqartarpoq.
Miluumasoq sunik ilisarnaateqarnersoq kiisalu taaguut naleqqussarneq qanoq isumaqarnersoq atuartut oqaloqatigissavatit.
Aataamut sanilliullugu natseq aputip iluani piaqqisarpoq. Aturtut apummi illuusaliaq qimerlooqqissaassavaat natsiullu alluni qanoq ililluni sikunaveersaartittarneraa atuartut oqaloqatigissavatit.
Atuagassiaq atuareerpassuk imaluunniit atuffanneqareerpata apeqqutit maku sammissavaat:
· Anusinngujuittoq qanoq isumaqarpa?
· Natseq miluumasuuvoq. Miluumasup suna ilisarnaatigaa?
· Natseq sunik inuussuteqarpa?

Natsip aataallu akornanni ikinnerpaamik assigiinngissutsit pingasut atuartut paasiniassavaat.

Arfivik
Kapitali pingasunik immikkoortortaqarpoq; saniatigut atuarneqarsinnaasut: arfivik, qipoqqaq aamma qilalugaq qernertaq.

Arfivik - nunarsuarmi miluumasuni inuunertunerpaaq 
Qeqertarsuup Tunuata arfivinnik najorneqarnersusarnera pualasuunik illerarpassuaqarneranik pissuteqarpoq. Nunarsuarmi imaani uumasut annersaasa imaani nunarsuarmi uumasut minnersaannik inuussuteqarnerat pillugu atuartut oqaloqatigikkit - arfeq soqqaliunersoq kiisalu arferit soqqaasa suna isumagisarneraat - anersaassagaangami niaquni ninngusooq atorlugu sikumik aserorterisarnersoq.
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Arfivik soqqaqarpoq. Soqqani sumut atortarpai?
· Arfivik imaani uumasuuvoq, kisianni aalisagaanngilaq. Aalisakkap miluumasullu suna assigiinngissutigaat?
· Arfivik ukiut 200-t sinnerlugit ukioqalersinnaavoq. Aalisagaq suna ukiut 250-t sinnerlugit ukioqalersinnaava?

Miluumasut aalisakkallu ilisarnaataat pillugit atuartut oqaloqatigikkit.

Qiporaq uumasut akornanni assigiinngiiaarnerpaamik erinarsortartoq  
Qiporaq Caribiami ukiuunerani piaqqisarpoq. Atuartut nunap assinga Caribia sumiinnersoq ujassavaat Qeqertarsuullu Tungaanut aqutaa 6000 km-nik isorartussusilik atuassavaat.
Qipoqqap erinarsuutaa arlalinnik verseqarpoq, nalinginnaq arfiniliupput, aalajangersimasumik tulleriiaarlugit atorneqartartoq. Internettimi ujarlersikkit:  - pukkelhvalens lyd (qipoqqap nipaa).
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Suna pissutigalugu qipoqqaq ukiumut 6.000 km-nik isorartutigisumik naluttarpa?
· Qipoqqat sunik inuussuteqarpat?
· Qipoqqat erinarsortarnera qanormitaa nipeqarpa? Youtubemi ujaruk: pukkelhvalens sang (qipoqqap erinarsortarnera).

Atuartut erinarsornera misilillugu ilaassavaat akissutitullu immiullugu.

Qilalugaq qernertaq issittup imartaani ataatsimik tuugaalik
Qilalugaq qernertaq nunarsuarmi uumasuni takinerpaamik tuugaaqarpoq, taannalu 2-3 meterinik takissuseqalersinnaavoq 10 kg-llu tikillugit oqimaassuseqarsinnaalluni. Tuugaaq malussarissorujussuuvoq 10 milliuninillu sianiuteqarluni. Angutiviaq kisimi nalinginnaq tuugaaqartarpoq.
Uumasoq ataatsimik tuugaalik pillugu atuartut sunik ilisimasaqarnersut oqaloqatigikkit - miluumasunik allanik tuugaalinnik ilisimasaqarnersut, ataasiinnaangitsumik marlunnilli.
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Qilalugaq qernertaq uumasorujummut sumut assinguva?
· Qilalugaq qernertaq sunik inuussuteqarpa?
· Nunami miluumasut sorliit tuugaaqarpat?

Sulinerup kingorna aallutassat
Klassimi nalilersuissaasi, tassungalu atatillu atuartut suut eqqumiigisamanerlugit saqqummiussisinnaapput kiisalu sammisaq sorleq soqutiginartinnerpaasimanerlugu oqaluttuarsinnaapput.

Atuartut sammisassaq imaluunniit uumasoq sukumiinerusumik sammisassartit mnamminneq toqqassavaat.  Atuartiut toqqaanertik  aammalu suna sukumiinerusumik misissorniarneraat tunngavilersoqqullugu qinnuigissavatit.

Atuartut sammisassatut imaluunnit uumasumik toqqaanerat allattarfissuarmi/umeruarmi ataatsimut oqaluuserissavasi. Tamatuma kingorna atuartut eqimattakkaarlutik imaluunniit marlukkaarlutik sammisassaq toqqarsimasartik suliarissavaat. Atuartut ataasiakkaat kisimiillutik sulerusussinnaapput.

Atuartut akissusertik atuakkatut imaluunniit titartakkatu suliarinissaa Innersuutigineqarsinnaavoq. Digitalitut suliarineranut Book Creator aamma Pixton innersuutigineqarsinnaapput. Atuartunut nukarlernut pappiara soorlu plakatitut takussutissiaq innersuutigineqarsinnaavoq.

Atuakkap suliarineranut nassuiaat
Atuakkamut Kangerlummi sermilimmi uumasorpassuit atuartitsinermi ilinniusiat  Lotte Brinkmannimit Daniella Maria Manuelimillu, Anholt Læringsværkstedimi Kangiata Illorsuanut ineriartortinneqarsimapput.

Assinut atorneqartunut qujassuteqarneq
David Stjernholm: 2, 6, 9, 13, 17, 20
Kirsten Bjørne: 7, 10, 12, 14, 15, 16, 18, 19, 21, 22, 23
Lars Chresten Lund-Hansen: 8
M2 film: 3, 5
Tina Damgaard: 4, 19

Ilinniusiat atuagassiartai, suliassartai assillu siaruarterneqarsinnaapput, issuarneqarsinnaapput suliareqqinneqarsinnaallutillu, taamaaliornermilu taamaallat pilersitseqqaartutut piginnittuutitat imatut qutsavigalugit: “Ilulissani Kangiata Illorsua, Kangerlummi sermilimmi uumasorpassuit”.

